“Жер пайдалануу чөйрөсүндөгү Кыргыз Республикасынын айрым мыйзам актыларына (“Сугат айдоо жерлерин жарактуу жерлердин башка категорияларына жана түрлөрүнө которууга (трансформациялоого) мораторий киргизүү жөнүндө” 
“Жер участокторун которуу (трансформациялоо) жөнүндө” 
Кыргыз Республикасынын Мыйзамына, Кыргыз Республикасынын Жазык кодексине) өзгөртүүлөрдү киргизүү тууралуу” Кыргыз Республикасынын Мыйзам долбооруна 
Кыргыз Республикасынын Жогорку Кеңешинин Укук тартиби, кылмыштуулук менен күрөшүү жана коррупцияга 
каршы аракеттенүү боюнча комитетинин
КОРУТУНДУСУ 

2020-жылдын 16-июнундагы

Кыргыз Республикасынын Жогорку Кеңешинин Укук тартиби, кылмыштуулук менен күрөшүү жана коррупцияга каршы аракеттенүү боюнча комитети Кыргыз Республикасынын Өкмөтүнүн 2020-жылдын 04-июнундагы №297 токтому менен жактырылган “Жер пайдалануу чөйрөсүндөгү Кыргыз Республикасынын айрым мыйзам актыларына (“Сугат айдоо жерлерин жарактуу жерлердин башка категорияларына жана түрлөрүнө которууга (трансформациялоого) мораторий киргизүү жөнүндө” “Жер участокторун которуу (трансформациялоо) жөнүндө” Кыргыз Республикасынын Мыйзамына, Кыргыз Республикасынын Жазык кодексине) өзгөртүүлөрдү киргизүү тууралуу” Кыргыз Республикасынын Мыйзам долбоорун карап чыгып, төмөнкүлөрдү белгилейт.

[bookmark: _GoBack]1. Концепция: сунушталган мыйзам долбоор Кыргыз Республикасынын Биринчи вице-премьер-министри К.А.Бороновдун 2019-жылдын 13-майындагы кеңешменин № 19-33 протоколунун 3-пунктун аткаруу иретинде, “Сугат айдоо жерлерин жарактуу жерлердин башка категорияларына жана түрлөрүнө которууга (трансформациялоого) мораторий киргизүү жөнүндө” Кыргыз Республикасынын Мыйзамы кабыл алынгандан кийин сугат айдоо жерлерине турак үйлөрүн куруп алган жарандардын маселелерин чечүү максатында даярдалды.
2. Мыйзам долбоорунун мазмунунун билдирилген концепцияга ылайык келүүсү: долбоор билдирилген концепцияга ылайык келет жана өзгөчө баалуу айыл чарба багытындагы жерлерин коргоого жана тамак-аш коопсуздугун камсыздоого багытталган. 
3. Коомдук мамилелер чөйрөсүндөгү мыйзам долбоорунда каралган жөнгө салуучу ченемдик базанын абалы: 
Кыргыз Республикасынын Конституциясы, “Сугат айдоо жерлерин жарактуу жерлердин башка категорияларына жана түрлөрүнө которууга (трансформациялоого) мораторий киргизүү жөнүндө”  Кыргыз Республикасынын Мыйзамы, “Жер участокторун которуу (трансформациялоо) жөнүндө” Кыргыз Республикасынын Мыйзамы, Кыргыз Республикасынын Жазык кодекси. 
4. Ишкердик ишти жөнгө салууга багытталган мыйзам долбооруна жөнгө салуучу таасирди талдоонун жыйынтыктары боюнча сунуштар: 
Сунушталган мыйзам долбоору ишкердик ишке таасир көрсөтпөйт, ушуга байланыштуу, жөнгө салуу таасирин талдоого жатпайт. 
5. Ушул регламенттин 50-беренесине ылайык жүргүзүлгөн экспертизанын жыйынтыктары боюнча сунуштар: 
- Жогорку Кеңештин Аппаратынын Укуктук экспертиза бөлүмүнүн корутундусу (10.06.2020-ж., № 6-9774/20, көчүрмөсү тиркелет); 
- Жогорку Кеңештин Аппаратынын Экспертизалардын адистештирилген түрлөрү бөлүмүнүн корутундусу келип түшкөн жок. 
6. Көз каранды эмес эксперттердин, адистердин жана уюмдардын корутундуларынын жыйынтыктары боюнча сунуштар: келип түшкөн жок. 
7. Өткөрүлгөн коомдук талкуулардын жыйынтыктары боюнча сунуштар, коомдук угуулар өткөн учурда: мыйзам долбоору 2020-жылдын 10-мартында коомдук талкуулоо үчүн Кыргыз Республикасынын Өкмөтүнүн расмий сайтына жайгаштырылган, сунуш-пикирлер келип түшкөн жок. 
8. Мыйзам долбооруна карата фракциялардын, комитеттердин жана депутаттардын сунуштары: келип түшкөн жок. 
9. Комитет мүчөлөрүнүн өзгөчө пикири: жыйналыштын жүрүшүндө депутат Н.Никитенко депутаттар С.Ибраевден жана Ж.Жоробаевден келип түшкөн сунуштарды эске алуу менен өкмөткө экинчи окууга карата Кыргыз Республикасынын бүткүл аймагында ушундай контурларды киргизүү маселесин карап чыгууну сунуш кылды.
10. Комитеттин сунуш-пикирлери: 
Комитеттин мыйзам долбоорунун концепциясы боюнча сунуш-пикирлери жок. 
Жогоруда баяндалгандардын негизинде, Комитет төмөнкүдөй 

К О Р У Т У Н Д Уга келди:

1. Кыргыз Республикасынын Өкмөтүнүн 2020-жылдын 04-июнундагы №297 токтому менен жактырылган “Жер пайдалануу чөйрөсүндөгү Кыргыз Республикасынын айрым мыйзам актыларына (“Сугат айдоо жерлерин жарактуу жерлердин башка категорияларына жана түрлөрүнө которууга (трансформациялоого) мораторий киргизүү жөнүндө” “Жер участокторун которуу (трансформациялоо) жөнүндө” Кыргыз Республикасынын Мыйзамына, Кыргыз Республикасынын Жазык кодексине) өзгөртүүлөрдү киргизүү тууралуу” Кыргыз Республикасынын Мыйзам долбоорунун концепциясы жактырылсын.

2. Бул корутундунун көчүрмөсү жалпылоо жана Кыргыз Республикасынын Жогорку Кеңешинин жыйынында кароого киргизүү үчүн Агрардык саясат, суу ресурстары, экология жана регионалдык өнүктүрүү боюнча комитетине жөнөтүлсүн.


Комитеттин төрагасы							   Н.В. Никитенко 
